
राज्य सभा

अतारां‎कित प्रश्न संख्या 1059
बुधवार, 29  जुलाई, 2015/ 7 श्रावण, 1937 (शक)

श्रमिकों की सुरक्षा
1059. श्री लाल सिंह वडोदिया:
क्या श्रम और रोजगार मंत्री यह बताने की कृपा करेंगे कि:
(क) 
क्या सरकार श्रमिकों की सुरक्षा के लिए कोई कदम उठाने पर विचार कर रही है;

(ख) 
यदि हां, तो क्या सरकार ने अभी तक इस विषय में कोई कदम उठाया है; और 

(ग) 
यदि हां, तो तत्संबंधी ब्यौरा क्या है और यदि नहीं, तो इसके क्या कारण हैं?

उत्तर
श्रम और रोजगार राज्य मंत्री (स्वतंत्र प्रभार)
(श्री बंडारु दत्तात्रेय)
(क) से (ग): जी, हां। खान अधिनियम, 1952 तथा उसके अंतर्गत बनाये गये नियमों एवं विनियमों के अंतर्गत खानों में नियोजित व्यक्तियों की सुरक्षा, स्वास्थ्य और कल्याण हेतु पर्याप्त सांविधिक उपबंध है। कोयला खान विनियम, 1957, धात्विक खान विनियम, 1961 और तेल खान विनियम, 1964 क्रमश: कोयला, गैर-कोयला, तेल एवं गैस क्षेत्र के लिए अलग से खान अधिनियम, 1952 के अंतर्गत बनाये गये हैं। 
     सरकार ने विनिर्माण तथा पत्तन क्षेत्रों में काम करने वाले श्रमिकों की सुरक्षा और स्वास्थ्य सुनिश्चित करने के लिए क्रमश: कारखाना अ‎धिनियम,1948 तथा गोदी कामगार (सुरक्षा, स्वास्थ्य एवं कल्याण) अधिनियम, 1986 भी अधिनियमित किये हैं तथा उनके अंतर्गत नियम बनाये हैं। 

इसके अ‎तिरिक्त, सरकार द्वारा खनन कामगारों की सुरक्षा बनाए रखने के ‎लिए ‎निम्न‎लिखित प्रक्रिया स्था‎पित की हैं:-

(i) खानों में सुरक्षा संबंधी जागरुकता का संवर्धन एवं प्रचार-प्रसार, राष्ट्रीय सुरक्षा पुरस्कार (खान), खानों में सुरक्षा संबंधी राष्ट्रीय सम्मेलन का आयोजन खान सुरक्षा महा‎निदेशालय द्वारा ‎किया जाता है। खानों में सुरक्षा संबंधी राष्ट्रीय सम्मेलन की ‎सिफा‎रिशें खान कामगारों की सुरक्षा का संवर्धन करने में अहम भू‎मिका ‎निभाती हैं।
(ii) कामगार प्र‎तिभा‎गिता एवं सुरक्षा के मामले में संवेदनशीलता सुरक्षा संबंधी प्र‎शिक्षण और सुरक्षा सप्ताह एवं सुरक्षा अ‎भियान जैसे आयोजनों के माध्यम से सु‎निश्चित ‎की जाती है।
(iii) प्रबंधकों एवं पर्यवेक्षकों के बीच सुरक्षा संबंधी प्र‎शिक्षण कार्यक्रम आयो‎जित ‎किए जाते हैं ता‎कि खानों में सुरक्षा के मानकों में सुधार ‎किया जा सके।
(iv) जो‎खिम मूल्यांकन तकनीक को शुरु ‎किया जा रहा है ‎जिसका उद्देश्य जो‎खिम का उन्मूलन और कामगारों के ‎लिए सुरक्षा सु‎निश्चित करना है।
(v) खानों में असुर‎क्षित पद्ध‎तियों से बचाव के ‎लिए मानक प्रचालन प्र‎क्रियाएं स्था‎पित की गई हैं।
(vi) खान कामगारों में जागरुकता बढ़ाने के ‎लिए एक ‎विशेष सुरक्षा संबंधी जागरुकता अ‎भियान नामत: ‘सुरक्षा मेरी ‎जिम्मेदारी’ शुरु ‎किया गया है और इसके प्रसार के उपाय ‎किए गए हैं। 
*****
